
  Mittelniederdeutsche Urkunden des ostniederdeutschen Sprachraums

  Universität Rostock, 2025, https://doi.org/10.18453/rosdok_id00004746
 

   Transkription von Urkunde PRE 1368b
   Ort, Datierung: Prenzlau, 1368-12-21

   Signatur: Brandenburgisches Landeshauptarchiv in Potsdam, 8 Prenzlau U 97 A [online]

   Inhalt: Henningh Litzik: Rentenbeleg

  

 

In godes name(n) amen Ik he(n)ni(n)gh litzik beke(n)ne in myne(m) opene {apene}  bryuͦe Dat Ik
hebbe vorkoft / tuͦ eẏne(m) rechte(n) kope zes vn(de) dryttẏch schillynghe br(a)nde(n)borghescher
pe(n)ni(n)ghe iarleke rente in deme / tolle In der stat tuͦ p(re)nslaw deme wizen manne Eghard(e)
melemek(er) eẏne(m)  borgher tuͦ p(re)nslaw / Vn(de) sẏne(n) eruͦen mansname(n) vn(de)
vrowesname(n) dat ghuͦt schal ik vn(de) mẏne eruen en vn(de) sẏnen / erue(n) vn(de) syne(n) vruͦnden
vorlate(n) vn(de) wene sẏ dat wille(n) vorlate(n) hebbe(n) Dat wi alle desse / vorscreuͦene stuͦcke also
holde(n)  scole(n) Dat loue ik he(n)ni(n)gh litzik . he(n)ni(n)gh stadebak vn(de) Mickel {Nickel}  van
der huͦuͦe . he(n)ni(n)gh winteruͦelt . en truͦwen mẏt samender hant . were dat desser borghe(n) /
ennich storuͦe er desse  brẏf [  al gheholden is . so scole wi so wisse eynen anderen borghe(n) jn {in} dẏ
stede / zetten Vn(de) sẏn Inghezeghel myt eẏnem brẏue jn {in} des doden Inghezeghels stede hanghen
. Dar scal / desse brẏf  ] nycht mede ghebroke(n) sẏn . oder  ghe erghert by(n)nen eẏner mante . were
dat wi dessen / bryf nẏcht vvͦl{wol bzw. w(o)l ?}  vn(de) al enhylde(n) wan vns dat witleke ghedan wert .
tzo [ so !  ] scole wi tẏn in dẏ stat tuͦ / p(re)nslaw vn(de) ? nu(n)mer ? dar vt tuͦ tynde wi duͦn dat mẏt
eren wille(n) . tuͦ eẏner betuͦghynghe desser / vorbescreuͦene dynk so hebbe wi vnse Inghezeghel myt
beradene mude an desse(n) leghe(n)wardeghe(n) / brẏf ghehangen Desse brẏf is ghegheue(n) vn(de)
ghe screue(n) na godes bort duͦzent Iar drẏ huͦndert / Iar In deme achte vn(de) zesteghesten Iare In
deme daghe  des heẏlighe(n) apostol(es) suͦnte thomas {thomae}.

